
Shivatattvavimarshah

ஶிவதத்த்வவிமர்ஶ:

॥ நம: பரமஶிவாய ॥
மஹாதே³வம் தி³வ்யம் ஸகலப⁴வஸாரம் ஶரணத³ம்
ஜந: கோ ஜாநீதே நிஜஹ்ரு’த³யக³ம் விஶ்வவபுஷம் ।
தத: ஶம்பு⁴ர்பூ⁴யாத்³பு⁴ஜக³பதிஹாரேந்து³முகுட-

ஸ்த்ரிநேத்ரோ கௌ³ரீஶோ விமலமதிதோ³ நேத்ரபத²க:³॥
நாஸீத்³ரு’ஶஸ்த்வம் ந ச தாத்³ரு’ஶஸ்த்வம்
த்வம் கீத்³ரு’ஶோऽஸீத்யநுயோக³ஶூந்ய: ।
த்வம் யாத்³ரு’ஶோऽஸீத்யபி நைவ வக்தும்
யோக்³யோஸி ஶம்போ⁴ ! த்வமஸி த்வமேவ ॥
அத்ர தத்ர ச ஸர்வத்ர ஸதே³தா³நீம் யதா³ ததா³ ।
த்வமேவைக:ஸதா³ ஶம்போ⁴ ! விபா⁴ஸி விவிதா⁴த்மக:॥
தி³வ்யாய தே³வாய தி³க³ம்ப³ராய நிதாய ஶுத்³தா⁴ய மஹேஶ்வராய ।
ராமேஶ்வராயாகி²லவிக்³ரஹாய ஸ்வாத்மைவ ரோசேத ஶிவஸ்வரூப:॥
॥ அத² ஶிவதத்த்வவிமர்ஶ:॥
ௐ பூர்ணமத:³ பூர்ணமித³ம் பூர்ணாத்பூர்ணமுத³ச்யதே ।
பூர்ணஸ்ய பூர்ணமாதா³ய பூர்ணமேவாவஶிஷ்யதே ॥
அதே²தி ஸம்ஸ்பர்ஶவிஹீநதத்த்வே ததா³த்மகே தத்ப்ரதிபாதி³கே ச ।
ஸதை³கரூபேண விஜ்ரு’ம்ப⁴மாணே ப்ராரம்ப⁴பர்யந்தகதா² கத²ம் ஸ்யாத் ॥ 1॥
ஸ்வஸ்மாத்ஸ்வயம் ஸமுத்³ப⁴ய ஸ்வமலக்ஷ்யம் விபா⁴ஸயந் ।
ஶப்³த³ஸ்பந்த³மயோ த⁴ர்ம: ஶிவஸ்யாஸ்த்யஹமாத்மக:॥ 2॥
பராவாக ப்ரோச்யதே ஸைவ ஶிவஶக்திரியம் ஸ்ம்ரு’தா ।
யோகி³நாம் ஸ்வாவமர்ஶ:ஸ: க்ரு’த்ரிமாऽக்ரு’த்ரிமாத்மக:॥ 3॥
அபி⁴ஜ்ஞாத: ஶிவோ யேந ஸ்வஸ்வரூபதயா த்³ரு’ட⁴ம் ।

ஶிவதத்த்வவிமர்ஶ:

தஸ்யாऽக்ரு’த்ரிம ஏவாஸௌ பா⁴த்யந்யஸ்ய து க்ரு’த்ரிம:॥ 4॥
(பாடா²ந்தர - க்ரு’த்ரிமோ மிதயோகி³ந:)॥
இதா³நீமஹமேவாஸ்மி ததா³நீமஹமேவ ச ।
அத்ர தத்ராப்யஹம் ராஜே மயி பே⁴தோ³ ந வித்³யதே ॥ 5॥
ஜந்மகாலே யதை²வாஹம் ம்ரு’த்யுகாலேऽப்யஹம் ததா² ।
ஸுஷுப்தாவபி ஜாக³ர்த்தௌ ம்ரு’யே ஜாயே யதை²வ ஹி ॥ 6॥
ப⁴த³வாஸநயா க்³ரஸ்தம் ந பே⁴த:³ க்வாபி முஞ்சதி ।
அபே⁴த³ம் பஶ்யதோ பே⁴த:³ஸ்வஸ்பு²லிங்க³இவ ஸ்தி²த:॥ 7॥
மமதைகா மஹாஶத்ரு: புத்ரதா³ரக்³ரு’ஹாதி³ஷு ।
பீ³ஜம் தஸ்யா: ஶரீரே யா க²ப்ராணபு³த்³தி⁴கா³ புரா ॥ 8॥
யோ மூட: ⁴ ஸ்தூ²லபூ⁴தாம் தாம் த்யக்தும் நார்ஹதி பி⁴ந்நகா³ம் ।
ஸ கத²ம் ஸூக்ஷ்மபூ⁴தாம் தாம் ஶூந்யதே³ஹாதி³கா³ம் த்யஜேத் ॥ 9॥
ஶூந்யப்ரமாத்ரு’தாபந்ந: க்ரமாத்³தே³ஹப்ரமாத்ரு’தாம் ।
ப்ராப்யாப்நோதி ச மூட⁴த்வம் பஶுத்வம் ஜந்மம்ரு’த்யுத³ம் ॥ 10॥
யோ தீ⁴ரோ கு³ருதோ ஜ்ஞாத்வா ஸ்வாத்மாநம் ஶிவமத்³வயம் ।
மிதப்ரமாத்ரு’தாம் ஹித்வா ஸ்வம் ரூபமதி⁴திஷ்ட²தி ॥ 11॥
ஸ ஶிவோऽஸ்த்யத்ர பூ⁴லோகே பஞ்சக்ரு’த்யபராயண: ।
ஸர்வாத்மா ஸர்வக்ரு’ச்சாபி ஸ்ப்ரு’ஹாவாநபி நி:ஸ்ப்ரு’ஹ:॥ 12॥
பஞ்சக்ரு’த்யரதஶ்சாபி நித்யாநுக்³ரஹரூபவாந் ।
நராத்மாத்³ரு’ஶ்யமாநோऽபி சிதா³நந்த³ஸ்வரூபவாந் ॥ 13॥
ஸ்வரூபம் ஶிவரூபம் ஹி ஸ்வப்ரகாஶமயம் ஸ்வயம் ।
அஸ்தி ஸித்³த⁴ம் புநஸ்தஸ்யாபேக்ஷதே மாநமேவ யத் ॥ 14॥
அஸ்தி தத்³தே³ஹதாதா³த்ம்யவாஸநாஶேஷ ஏவ ஹி ।
தே³ஹோऽபி மாயயாऽநித்ய: ஶங்கரஸ்யைவ வித்³யதே ॥ 15॥
ஸ்வாத்மஸித்³த: ⁴ ஸ்வயம் பூர்ணோऽத்³விதீயோऽஸ்தி ஶிவ:ஸ்வராட் ।
அநந்தஶக்திஸம்பந்ந: ஶாந்தோऽஶாந்த இவ ஸ்தி²த:॥ 16॥
இத்யேவ நிஶ்சய: கார்ய: பௌந:புந்யேந தீ⁴மதா ।

ஶிவதத்த்வவிமர்ஶ:

நாந்யோ யத்நோ க்³ரு’ஹீதவ்ய:ஸித்³த⁴ஸ்வாத்மோபலப்³த⁴யே ॥ 17॥
ஜ்ஞாதும் த்³ரஷ்டுஞ்ச ப⁴விதும் யதந்தே யே த்வஹர்நிஶம் ।
ப்⁴ராம்யந்தஸ்தே ஸ்வயம் சாந்யாந் ப்⁴ராமயந்தி ப⁴வேऽபு³தா: ⁴ ॥ 18॥
அஶாந்தோऽவித்³யயா பா⁴தி ஶாந்தோ வித்³யாத்மநா ஸ்தி²த: ।
வித்³யாऽவித்³யாவிபா⁴கோ³ऽபி ப்ரக்²யோபாக்²யார்த²மேவ ஹி ॥ 19॥
விகல்பாதீததத்த்வம் து ப்³ரஹ்ம ஸ்வாத்மாக்²யமத்³வயம் ।
வக்தும் ந ஶக்யதே பே⁴த³மந்தரா து யதஸ்தத:॥ 20॥
பே⁴த:³ ப்ரகல்பிஸ்தத்ர ஸ்வஸ்வபு³த்³த்⁴யநுஸாரத: ।
ரு’ஷிபி⁴ஸ்தத்ர பே⁴தே³ऽபி வைசித்ர்யம் ப³ஹுதா⁴ ஸ்தி²தம் ॥ 21॥
யஸ்மாத³லக்ஷ்யரூபாத்³தி⁴ ஸ்பந்தோ³ நித்யோऽஹமாத்மக: ।
நித்யம் ப்ரசலதீவாஸ்தி ஸோऽஹமஸ்மி ஸநாதந:॥ 22॥
நாஹம் தே³ஹோऽஸ்மி தே³ஹோऽயம் மம பா⁴தி ப்ரு’த²க்ஸ்தி²த: ।
தே³ஹோऽஹமிதி பு³த்³தி⁴ர்யா ஸாऽவித்³யாऽஜ்ஞாநமேவ தத் ॥ 23॥
ஸதா³ விகாஸமாபந்ந: பூர்ண ஏவாஸ்மி ஸர்வதா³ ।
ஸங்கோசம் நைவ க்³ரு’ஹ்ணாமி ததோ நாऽபூர்ணதா மயி ॥ 24॥
அலக்ஷ்யோऽபீச்ச²யைவாஹம் விஶ்வம் ஸ்வஸ்மிந் விபா⁴வயந் ।
பு⁴வநாந்யப்யநந்தாநி ஸ்தி²தோऽஸ்ம்யத்³பு⁴தஶக்திமாந் ॥ 25॥
பஶ்யँஶ்ச ஸ்வாத்மாநமக³ப்⁴யமந்யைஸ்த்ரு’ப்திம் பராமாப்ய புநர்மிதேऽஸ்மிந் ।
தே³ஹே வஸந்நைவ ப⁴ஜாமி ஸர்வமத்³வைத ஏவாஸ்மி யத:ஸதா³ऽஹம் ॥ 26॥
ஆத்மாநமத்³வைதமவைதி கஶ்சித்³தே³ஹே வஸந்நேவ ஸுதீ: ⁴ ஸ த⁴ந்ய: ।
உக்³ரஸ்தபோபி: ⁴ பரிஶுத்³த⁴சேதா:ஸம்வித்திதே³வ்யைவ ஹி தீ³க்ஷிதோ ய:॥ 27॥
ஸ்வாத்மஸ்வரூபம் நியதம் ந கிஞ்சித்ததி³ச்ச்²யா பா⁴தி யதே²ப்ஸிதம் தத் ।
ஶுத்³த⁴ஸ்வரூபம் ஸ்வயமேவ பா⁴தி அலக்ஷ்யமேவாஹமிதி ப்ரதீதம் ॥ 28॥
அவிகல்பே ஸ்தி²தோ நித்யே வ்யாபகே ஸ்வாத்மநி ப்ரபௌ⁴ ।
பஶ்சாத்பஶ்யதி தே³ஹாஶ்ச ப³ஹவ:ஸந்தி மே ஸ்தி²தா:॥ 29॥
அத்ர தே³ஹே யதை²வாஸ்மி பரிச்சி²ந்நே மிதாத்மநி ।
அஹம் ப்ரஜ்ஞ: ப்ரபு⁴த்வாதோऽந்யத்ராப்யஸ்மி ததை²வ ஹி ॥ 30॥

ஶிவதத்த்வவிமர்ஶ:

த்³ரு’ட⁴நிஶ்சயவாநித்த²ம் பஶ்யँஶ்சாபி ததை²வ து ।
ந பி³பே⁴தி ந ஜாநாதி ஜந்மம்ரு’த்யு ப⁴யங்கரௌ ॥ 31॥
அபி தே³ஹ இவாந்யத்ர தே³ஹஸ்தோ²ऽபி ப⁴வத்யயம் ।
நிஜதே³ஹ இவாந்யஸ்மிந் தே³ஹே கர்தா ப⁴வத்யஸௌ ॥ 32॥
நாऽப்⁴யந்தரம் யத்ர ந யத்ர பா³ஹ்யம் நோர்த்⁴வம் ந சாதோ⁴ ந ச தே³ஶகாலௌ ।
உச்சாவசம் பா⁴தி நிரஞ்ஜநோ யோऽஹம் ஸோ ஹ்யலக்ஷ்யோऽபி ஸதை³வ லக்ஷ்ய:॥
33॥
அஸ்மிந்நேவ வஸந்தே³ஹே ஸ்மரந்ஸ்வாதந்த்ர்யமாத்மந: ।
தே³ஹபா⁴ஸபரிச்சே²த³ம் ஹித்வாப்நோத்யேவ பூர்ணதாம் ॥ 34॥
பூர்ணபா⁴வமுபாஶ்ரித்ய யஸ்திஷ்டே²த்ஸர்வதா³ புமாந் ।
ஸ ஸாக்ஷாச்சி²வ ஏவாऽஸ்தி த்³ரு’ஶ்யமாந: புமாநபி ॥ 35॥
ஸர்வத்ர ஸர்வத: பூர்வம் ஸர்வேச்சா²ஜ்ஞாநத: புரா ।
த்வமஸி வ்யாபகோ நித்யஸ்திஷ்டா²ऽஹம்பா⁴நநிர்ப⁴ர:॥ 36॥
திஷ்டே²த³ம்பா⁴நநிதர்லிப்தஸ்திஷ்டே²த³ம்பா⁴நநிர்க³த: ।
இத³ம்பா⁴நமநா நாऽப்தும் ஶக்நுயாதா³த்மவைப⁴வம் ॥ 37॥
(அஹம்பா⁴நரதோ யோகீ³ தந்நாஸ்தி யத்³தி⁴நாப்நுயாத்)॥
விகல்பநிர்ஹ்ராஸதயா விபா⁴மி பா⁴மாத்ரரூபோऽஹமித³ம்விஹீந: ।
ஸத்யேவ தஸ்மிந்நஹமேவ ஸர்வமித்த²ம் விஜாநँஶ்ச மஹேஶ்வரோऽஸ்மி ॥ 38॥
ந யதே ப⁴விதும் கஶ்சிந்நித்யம் ஸ்வாத்மந்யவஸ்தி²த: ।
யதமாநோऽநபி⁴ஜ்ஞோऽஸ்தி ப்ராப்தீச்சா²தை³ந்யது:³கி²த:॥ 39॥
அபி⁴ஜ்ஞாதஸ்வரூபஸ்ய ஸ்வேச்ச²யைவாத்மநாத்மநி ।
தே³ஹாத்மநா ஸ்தி²தஸ்யாபி ஸ்தி²தி:ஸத்³ய: ப்ரஜாயதே ॥ 40॥
நாபேக்ஷதே க்ரியாஜ்ஞாநம் ஸ்வப்ரகாஶாத்மநி ஸ்தி²தௌ ।
இச்சா²மாத்ரேண தத்ரஸ்தோ² ப⁴வந்நிவ ப⁴வத்யபி ॥ 41॥
ஸ்வஸ்மிந்நேவ ஸதா³ கார்யா ஶ்ரத்³தா⁴ப⁴க்தீ ரதி:ஸ்ப்ரு’ஹா ।
ஏஷ ம்ரு’த்யுஜயோபாயோ போ⁴க³மோக்ஷோப⁴யப்ரத:³॥ 42॥
ஶிவாபி⁴ந்ந:ஸ்வாத்மா ஸததமிஹ தே³ஹேऽப்யஹமிதி
ஸ்வஶக்த்யா வ்யாபிந்யா ப்ரகடிதஶிவைஶ்வர்யமஹிமா ।

ஶிவதத்த்வவிமர்ஶ:

நிராதங்கோ நித்யோ ஜநிம்ரு’திவிகல்பேந ரஹிதோ
நிராகாங்க்ஷோ லோகே விஹரதி ச லோகாஞ்சி²வயிதும் ॥ 43॥
தே³ஹாத்மாப்யஸ்ம்யதே³ஹாத்மா மிதோऽப்யமித ஏவ து ।
அமிதோऽபி மிதோ பா⁴மி மிதோऽப்யமித ஏவ ஹி ॥ 44॥
அவிச்சி²ந்நோऽபி விச்சி²ந்நோ விச்சி²ந்நோऽப்யஸ்ம்யவிச்சி²த:³ ।
பூர்ணோऽப்யபூர்ணவத்³பா⁴மி பா⁴ம்யபூர்ணோऽபி விஶ்வபூ: ⁴ ॥ 45॥
ஶ்ருத்வேத்த²ம் கு³ருதோ யஸ்து ஸத்³யோऽவாப்நோதி பூர்ணதாம் ।
பஶ்யத்யாத்மாநமேவம் ச ஸநைவாப்நோத்யபூர்ணதாம் ॥ 46॥
ஜந்மம்ரு’த்யுஜராவ்யாதி⁴ரோக³ஶோகஸமந்வித: ।
தே³ஹோऽஸ்மி தே³ஹவாँஶ்சாபி ஶிவ: பூர்ணோऽவிகல்பித:॥ 47॥
பஞ்சக்ரு’த்ய ஸ்வபா⁴வத்வாத்ஸர்வம் பா⁴தி மயி ஸ்தி²தம் ।
நித்யோऽநுக்³ரஹரூபோऽஸ்மி ஸர்வபா⁴வப்ரகாஶத:³॥ 48॥
ஸர்வத: ப்ரத²மம் ஸித்³தோ⁴ பா⁴வாபா⁴வபத³ச்யுத: ।
அஸ்ம்யஹம் ஸர்வக்ரு’த்ஸர்வபா⁴நரூபோ ஜக³ந்மய:॥ 49॥
ஸ்வத:ஸித்³தோ⁴ऽஸ்ம்யஹம் நித்யோऽஹம் விமர்ஶப்ரகாஶித: ।
ஹ்ரு’தி³ஸ்தோ² வ்யாபக:ஸ்வச்ச:² க்ரியாகாலாநபேக்ஷக:॥ 50॥
தே³ஹோத்³பூ⁴தாம் க்ரியாம் சாஹம் ந பஶ்யாமி கதா³சந ।
அஹம்விமர்ஶமேவைகம் மந்த்ரம் நித்யம் ஜபாம்யஹம் ॥ 51॥
ப்ரகாஶமாநதாமாத்ரம் ரூபம் ஸ்வீயம் ஶிவஸ்ய மே ।
அஹம்விமர்ஶதோ பா⁴நமந்தர்முக²தயா ஸ்தி²தம் ॥ 52॥
மாயாஶக்த்யா ஸதா³ பா⁴தீத³ந்தோல்லேக²தயா ஜக³த் ।
ப்ரகாமாநம் மதஸ்தத்³ மத்³பி⁴ந்நம் ந ஹி பா⁴ஸதே ॥ 53॥
யத்கிஞ்சித்³பா⁴தி தத்பூர்வம் பஶ்சாத³ப்யஸ்ம்யஹம் ஸ்தி²த: ।
தத்காலேऽப்யஸ்மி தத்³த்³த்³ரஷ்டா த்ரிகாலாபா³தி⁴தோऽஸ்ம்யத:॥ 54॥
வர்தமாநே வர்தமாந: கோ ந ஸ்யாத் ஸர்வஶக்திபா⁴க் ।
ப⁴விஷ்யத்³பு⁴தசிந்தாப்தோ விஸ்ம்ரு’தாத்மா ந கோ ப⁴வேத் ॥ 55॥
தே³ஹஸ்த² ஏவாஸ்மி ஶிவோऽத்³விதீய:
ஸ்வச்ச:²ஸ்வதந்த்ரோऽவிக்ரு’தஸ்வபா⁴வ: ।

ஶிவதத்த்வவிமர்ஶ:

ஸ்வாதந்த்ர்யஶக்திர்நஹி தே³ஹநிஷ்டா²
ஸ்பந்தா³த்மிகா ஸா மயி பூர்ணஶக்தி:॥ 56॥
யத் கர்துமிச்சா²மி ததை²வ ஸத்³ய:
ஸம்பாத³யந்நஸ்ம்யஹமீஶகல்ப: ।
ஸ்வாபி⁴ஜ்ஞயைவாஸ்ம்யஹமீஶத⁴ர்மா
ஸம்வித்திதே³வ்யாஸ்மி க்ரு’தாபி⁴ஷேக:॥ 57॥
பூர்ண:ஸதை³வாஸ்ம்யபி⁴லாஷஶூந்யோ
தே³ஹாத்³யஹந்தாரஹிதோऽஸ்மி நித்ய: ।
க்ரு’த்யேஷு பஞ்சஸ்வபி⁴மாநஹீநோ
ப்³ரஹ்மாத்மஜீவாத்மஶிவோऽத்³விதீய:॥ 58॥
பரிஜ்ஞாதஸ்த்வாத்மா விமலதம ஏகோऽபரிமித:
ஸதா³லக்ஷ்யோ நித்யோ வஶதி ஹ்ரு’த³யே விஷ்டி²த இவ ।
விகல்பஸ்தஸ்யேத³ம் நிகி²லஜக³த³ஸ்தீதி விம்ரு’ஶந்
கத²ம் கஶ்சித்³தீ⁴ரோ ப⁴வதி ச ப⁴வே து:³க²ப⁴ரித:॥ 59॥
ஸ்வஸ்த²ஸ்ய ஸர்வதா³ஸ்வாஸ்த்²யம் நித்யம் தே³ஹேऽபி திஷ்ட²தி ।
அஸ்வஸ்த²ஸ்ய து யத் ஸ்வாஸ்த்²யம் தத³நித்யம் ப⁴யங்கரம் ॥ 60॥
ஜாதோऽஸ்ம்யஹம் மரிஷ்யேऽபீத்யேவம் தே யா த்³ரு’டா⁴ மதி: ।
தே³ஹாத்மதா த்³ரு’டா⁴ ஸாஸ்தி யதா²ஸத்யா ததை²வ து ॥ 61॥
(ஸ்வாத்மந்யபி த்³ரு’டா⁴ ப்ரஜ்ஞா கார்யா நித்யே த்வயா ஸதா³ )॥
ஜாயதே ம்ரியதே தே³ஹோ நாஹம் ஜாயே மியேऽபி ந ।
பரிணாமீ ஸதா³ தே³ஹோऽபரிணாமீ த்வஹம் ஸதா³॥ 62॥
உத்³தூ⁴யோத்³பூ⁴ய லீயந்தே ஶக்தயோ விவிதா⁴ மம ।
தாபி: ⁴ கிம் விக்ரியாமேமி ஸ்வோர்மிபி⁴ஶ்ச ஸுதா⁴ம்பு³தி: ⁴ ॥ 63॥
அலக்ஷ்யம் லக்ஷிதும் நேச்சா²ஸித்³த⁴ம் ஸாத⁴யிதும் ந ஹி ।
நித்யம் நித்யதயா பஶ்யந் ஹ்ரு’ஷ்யந்நஸ்மி மஹுர்முஹு:॥ 64॥
ஸ்தி²த ஏவ ஸ்தி²திம் காஞ்சித் வாஞ்ச²ந் ஸ்வீயாம் ஸ்தி²திம் த்யஜந் ।
க்லிஶ்நாஸி ஸததம் வ்யர்த²ம் திஷ்ட²ஸ்வஸ்மிந் ஸதா³ஸுகீ²॥ 65॥
ஸ்தி²த ஏவ ஸ்வரூபே ஸ்வே வாஞ்ச²ந் காஞ்சித் ஸ்தி²திம் புந: ।

ஶிவதத்த்வவிமர்ஶ:

த்யஜந் ஸித்³தா⁴ம் ஸ்தி²திம் ஸ்வீயாம் கிம் க்லிஶ்நாஸி முஹுர்முஹு:॥ 66॥
அநீத்³ரு’ஶே ஸ்வரூபே ஸ்வே நித்யஸித்³தே⁴ऽநபேக்ஷிதே ।
அஹமஸ்மீதி விஜ்ஞாதே திஷ்ட²ஹ்லாத³ஸுநிர்ப⁴ர:॥ 67॥
ஈஶம் சிதா³நந்த³க⁴நம் ஸ்மராமி
ஸ்வாத்மஸ்வரூபம் ஜக³தே³கபீ³ஜம் ।
நாஹம் ஶ்ரயே விஶ்வமித³ம் நிக்ரு’ஷ்டம்
க்⁴ரு’ணாஸ்பத³ம் லீநமநா:ஸ்வரூபே ॥ 68॥
சிதா³நந்த³க⁴ந: ஶோபே⁴ விஶ்வாதீதபதே³ஸ்தி²த: ।
விஶ்வம் தே³ஹாத்மகம் நாஹம் பஶ்யந்நபி விபா⁴வயே ॥ 69॥
அவக³ச்சா²மி யத்³யத்த ததத³ஸ்தி ந கிஞ்சந ।
பா⁴தி பூ⁴த்வா க்ஷணம் ஸ்தி²த்வா க³ச்ச²த்யேவ ந திஷ்ட²தி ॥ 70॥
வ்யாபகத்வாத³யோ த⁴ர்மா:ஸந்தி யாவந்த ஈஶ்வரே ।
தாவந்தஸ்தத்ப்ரதே³ஶைऽபி கல்பிதே தே³ஹதோ மயி ॥ 71॥
யதா²காஶஸ்ய யே த⁴ர்மா: க⁴டாகாஶைऽபி ஸந்தி தே ।
ததா² ஶிவஸ்ய யே த⁴ர்மா:ஸந்தி தே மயி ஸம்ஸ்தி²தா:॥ 72॥
க³மநாக³மநே க்வாபி ஸ்ப்ரு’ஹா மே நைவ வித்³யதே ।
நிஶ்சித்த இவ நிஶ்சிந்த: திஷ்ட²ந் தே³ஹேऽஸ்மி ஜீவித:॥ 73॥
கிம் நாஸ்மி சாஹம் கில கோऽஸ்ம்யஹம் ந
கோऽஹம் ந வாஹம் ந மம க்ரியா கா ।
பு⁴ஞ்ஜே ந கிம் வா ந விகல்பயாமி
நாதா⁴ரபூ⁴தோऽஸ்மி ச கஸ்ய கஸ்ய ॥ 74॥
ஆத்மாநாத்மஸ்வரூபோऽஹம் மயி ஜீவஜ்ஜடா³த்மக: ।
பா⁴ஸகஶ்சாபி பா⁴ஸ்யாத்மா ஜந்மம்ரு’த்யுவிவர்ஜித:॥ 75॥
அத்யுத்தமஶ்சாப்யத⁴மோऽஹமேவ
மஹாந் யஶஸ்வீ ச கலங்கயுக்த: ।
ஸர்வாத்மகத்வாத³ஹமஸ்மி ஸர்வ
ஏகோऽப்யநேகோऽஸ்ஸ்மி விபா⁴ஸமாந:॥ 76॥
மித்ரஸ்வரூபோऽப்யஹமேவ பா⁴மி

ஶிவதத்த்வவிமர்ஶ:

ஶத்ருஸ்வரூபோऽப்யஹமேவ ராஜே ।
ப்ரஶம்ஸகோऽப்யஸ்மி ச நிந்த³கரச
ஸ்வாத்மஸ்வரூபோऽபி பரஸ்வரூப:॥ 77॥
ந த்³ரு’ஶ்யோ நாவதா⁴ர்யோऽஹம் ஸ்மார்யஶ்சாப்யஸ்ம்யஹம் ந ஹி ।
ஸித்³த⁴த்வாந்ந ப்ரமாணாநாம் வ்யாபாரோ மம பா⁴ஸக:॥ 78॥
ஸர்வாதா⁴ரம் நிராதா⁴ரம் ஸர்வமங்க³ளகாரகம் ।
வந்தே³ விஶுத்³த⁴மாத்மாநம் தே³வ ! த்வாம் ஹ்ரு’த³யஸ்தி²தம் ॥ 79॥
அரூப:ஸர்வரூபஸ்த்வம் நித்யாऽநித்யாவபா⁴ஸக: ।
ஸர்வஶக்திஸமாபந்ந: ப்ரஸந்நஸ்த்வம் ஸதா³ வஸ ॥ 80॥
மாயாமோஹாத்³யஸம்ஸ்ப்ரு’ஷ்டோ மாயாமோஹைகபூ⁴ஷண: ।
ஏகாகீ ப³ஹவோ பூ⁴த்வா நர்தகோऽஸிஸ்தி²ர:ஸதா³॥ 81॥
அபி⁴ந்நம் வேத்தி யோ வித்³வாந் ஸ்வாத்மாநஞ்ச கு³ரும் ஶிவம் ।
தந்நௌமி முக்தமாத்மாநம் வித்³யாऽவித்³யோப⁴யாத்மகம் ॥ 82॥
யத்³ வாஞ்சா²மி முஹுர்முஹுஶ்ச ப⁴விதும் ஜ்ஞாதும் யதேऽஹம் ச யத்³ ।
கா³ட⁴ம் கா³ட⁴முபாஹராமி ஸததம் பூர்த்யை ச யத்³விப்⁴ரமாத் ॥
தத்ஸர்வம் ஸ்வவிகல்பஜாலமது⁴நா ஹித்வா ஸ்வரூபம் நிஜம் ।
ஶாந்தம் ஶஶ்வது³பைமி போ³த⁴மமலம் ஸத்யம் ஶிவம் ஸுந்த³ரம் ॥ 83॥
யத்பஶ்யாமி புந: புந: ப்ரதிதி³நம் போ³த்³து⁴ம் யதேऽஹம் ச யத்³
ஆதா³நக்ரியயாऽऽகலய்ய யத³ஹோ ஸ்தா²தும் சிரம் சேஷ்டயே ।
தத்ஸர்வம் ஸ்வவிகல்பத³ர்ஶிதமித³ம் ஸ்வல்பம் விநாஶோந்முக²ம்
ஹித்வாத்மாநமுபைமி ஶாந்தமமலம் நித்யம் ஶிவம் நிஷ்க்ரியம் ॥ 84॥
யத்³ யத்³பா⁴தி மயி ப்ரகாஶவபுஷி ஸ்வச்சே²ஸ்வதந்த்ரேऽத்³வயே
தத்தத்³ரபதயா விபா⁴மி ஸததம் தே³ஹாத்மநா ஸம்ஸ்தி²த: ।
ஹித்வா காலக்ரு’தாக்ரு’தேஶ்ச கலநாம் திஷ்ட²ந் ஸ்வரூபே நிஜே
ஸர்வாதா⁴ரதயாऽத²ஸர்வரஹிதோ பா⁴ஸேऽஹமேவாத்³வய:॥ 85॥
தே³ஹோ நாஸ்மி ந சாஸ்மி மாநநிவஹ: ஶூந்யோऽபி நைவாஸ்ம்யஹம்
நிர்போ³தோ⁴ऽஸ்மி நிரஜநோऽஸ்மி நிதராம் ஸித்³தோ⁴ऽஸ்மி ஸாத்⁴யோ ந ஹி ।
ஶஶ்வச்சா²ந்தி ஸமாவ்ரு’தோऽஸ்மி நியதிவ்யாபாரதூ³ரே ஸ்தி²த:
பூர்ண: பூர்ணகலாபி⁴ஹாரநிரத:ஸ்வச்சோ²ऽஸ்மி நிர்வாஸந:॥ 86॥

ஶிவதத்த்வவிமர்ஶ:

அஸ்ம்யேவ யத³ஹம் நித்யம் தத்³ப⁴வந் பா⁴மி ஸர்வதா³ ।
ஶிவஶக்த்யாத்மகோ தே³வ:ஸ்தி²ரோ நித்யோऽஹமத்³வய:॥ 87॥
கேசித் த்வாமநிஶம் ஸ்மரந்தி ஹ்ரு’த³யே ராமாதி³ரூபம் விபு⁴ம்
கேசிஜ்ஜ்யோதிருபாஸதே ச ஸததம் ஶாந்தம் பரம் சிந்நிப⁴ம் ।
அந்யே ப்³ரஹ்ம பரம் வித³ந்தி விஷயவ்யாவ்ரு’த்தசித்தாஸ்த்வஹம்
தே³வ ! த்வாமிஹ நித்யமேகமநக⁴ம் பஶ்யாமி ஸர்வாத்மகம் ॥ 88॥
விபா⁴தி யத்³யத்தத³ஹம் விபா⁴பி⁴
விபா⁴ம்யஹம் யத்ததி³த³ம் விபா⁴தி ।
விச்சி²த்³யமாநம் யதி³த³ந்தயா தத்
விஶ்ராந்திமப்⁴யேதி மயி ப்ரகாஶை ॥ 89॥
ஆத்மா யத்ராத்மநைவாயம் ஸர்வரூபேண பா⁴ஸதே ।
உபாதே³யம் ச கிம் தத்ர ஹேயமேவாத²வா ப⁴வேத் ॥ 90॥
அஸந்நிவ்ரு’த்திம் ஸத³வாப்திகாமம்
கரோமி நாஹம் நிஜலாப⁴துஷ்ட: ।
ந ஸந்நசாஸந்நிஜரூபமாத்³யம்
விகல்பகல்லோலலயாதி⁴க³ம்யம் ॥ 91॥
ஶிவோऽவிகல்பித:ஸ்வச்ச:²ஸர்வபா⁴வஸுநிர்ப⁴ர: ।
ஸ்வாத்மா முக்தஸ்ய முக்தோऽபி ஶிவ ஏவாஸ்த்யஸம்ஶய:॥ 92॥
மேயம் ஜ்ஞேயம் ச மே ரூபம் ந தத்த்யாஜ்யம் கதா³சந ।
ஹேயோபேயமதிஸ்த்யாஜ்யா ஸ்வாத்மவிஶ்ராந்திரோதி⁴கா ॥ 93॥
ஸமோऽஸ்மி விஷமஶ்சாஹமதே³ஹோ தே³ஹவாநபி ।
அநித்யோ நித்ய ஏவாஸ்மி க்ரியா காரக ஏவ ச ॥ 94॥
இத்த²ம் நிஶ்சய ஸம்ப்ராப்த: கா³தா⁴கா³த⁴விவர்ஜித: ।
ஸ்வரூபே ஸர்வதா³ திஷ்ட²ந் லோகே லோகோ ந திஷ்ட²தி ॥ 95॥
ஏக: ஶிவ:ஸர்வமய: (ஸர்வவபு: )ஸமந்தாத்³
வித்³யோதமாநோ மஹதாம் ஹி த்³ரு’ஷ்டௌ ।
யேஷாம் ஹி தேஷாம் ந ஹி ஜந்மம்ரு’த்யூ (ப³ந்த⁴மோக்ஷௌ)

க்ரீடா³ஸ்த²லீ ஸம்ஸ்ரு’திரேவ நூநம் ॥ 96॥

த்வமேவ ஸர்வஸ்ய ஹ்ரு’தி³ஸ்பு²ரந்தீ
விஶ்வேऽபி விஶ்வார்த² (ஸர்வார்த²)விதா⁴நகத்ரீ ।
அதோऽபி⁴லஷ்யந்நபி கஞ்சித³ர்த²ம்
த்வாமேவ யாசே ந ஹி கஞ்சித³ந்யம் ॥ 97॥
ஸ்துத:ஸர்வைர்தே³வைர்விவித⁴வசஸாபீ⁴ஷ்டநிரதை-
ஸ்ததா² லோகைர்ப்⁴ராந்தை:ஸுக²மபி⁴லஷத்³பி⁴ஶ்ச ப³ஹுதா⁴ ।
ஸ்துதிவ்யாஜை: ஶம்பு⁴ர்வத ! நிஜக்ரு’தௌ தைஸ்துநிஹித-
ஸ்த்வஹம் ஸேவே தே³வம் வரத³ ! வரவாஞ்சா²விரஹித:॥ 98॥
த்வமேவைக: ஶம்போ⁴ ! ப⁴வவிப⁴வரூபோऽஸி ப⁴க³வந்-
த்வமாத்மா த்வம் தே³வ:ஸுஹ்ரு’த³ஸுஹ்ரு’தௌ³ மோக்ஷநிரயௌ ।
க்ரியா ஜ்ஞாநம் த்⁴யாநம் த்வமஸி ஸகலம் தத்ப²லமஹோ
ஸ்வயம் ஸ்தோதா ஸ்துத்யோ ப⁴வஸி பரமாநந்த³வலித:॥ 99॥
தே³ஹப்ரமாத்ரு’தாம் த்யக்த்வா ஹித்வா பு³த்³தி⁴ப்ரமாத்ரு’தாம்
ப்ராணப்ரமாத்ரு’தா ஹேயா ஹேயா ஶூந்யப்ரமாத்ரு’தா ।
ஏவம் மிதாத்மதாம் த்யக்த்வா து:³கா²பா⁴ஸவிதா⁴யிநநீம்
அநிர்வாச்யே பதே³ஸ்வச்சே²ஸ்தே²யம் ஸ்வஸ்மிம்ஶ்சிதா³த்மநி ॥ 100॥
லேபே⁴ ஜந்ம ஸுது³ர்லப⁴ம் த்³விஜகுலேऽதீ⁴தா ச வித்³யாऽகி²லா
ஜ்ஞாதம் ஜ்ஞேயமஶைஷத:ஸமப⁴வச்சா²ந்திர்ப⁴வே து³ர்லபா⁴ ।
த³த்தம் ஜ்ஞாநமுபார்ஜிதம் ச ஸகலம் ஶிஷ்யேப்⁴ய ஏதந்மயா
ப்ரு’த்²வி ! த்வம் ப⁴வ ஸுஸ்தி²ரா தவ தமோது³ஷ்டாந்நிஹந்ம்யாஸுராந் ॥ 101॥
ஸர்வம் யத்ராஸ்தி ஸர்வத்ர ஸர்வம் ஸச்சைகமேவ யத் ।
தஸ்மிந்நஸ்மிந்ந்நநேகஸ்மிந்நேகஸ்மிந் வா க்ரம:குத:॥
॥ இதி மஹாமஹோபாத்⁴யாய ஶ்ரீமதா³சார்ய ஶ்ரீ பண்டி³த ராமேஶ்வர ஜா²
ப்ரணீத: ஶிவதத்த்வவிமர்ஶ:ஸம்பூர்ண:॥

